
Ndee dewtere ana hokka janngoobe mum faamu arano dow ko
woni "demokarasi" kapum e "laamagol lobbol", ende walla be

duu fellisidde jokkude laawol politik ngam be leydiyankoobe,
be wotoobe duu.






LAAMAGOL LOBBOL

o Ko ngal natal maandinta?

e Ko nji'oton dow ngal natal?

o Ko suudu hakkundeeru nduu e deesewal Mali ngal
maandinta?

o Ko natel fuu ley natoy piliikoy natal hakkundeewal ngal
maandinta?

o Ko saabi jamaa oo ana seyii?

Ngal natal ana maandina "laamagol lobbol". So gofornaman
leydi ana gollira jawdi suudu-baaba ley laabal, so oon
gofornaman ana fiyana b6ibbe-leydi mum ndii dabareeji lobbi

pirwinooji, dum wi'etee '"laamagol lobbol".
Ko paamu-don e demokarasi ?
Demokarasi yo sii laamagol. Demokarasi ana siforoo "laamu mo

deental bibbe-leydi mo heyaabe mum naa wotanaabe mbi'anta"

Demokarasi : Sii laamu mo 6ibbe-leydi mo heyaabe mum naa

wotanaabe mun laami.

Laamagol lobbol : Laamagol lobbol dow hawju lobbo jawdi

suudu-baaba e feewnude dabareeji laawi lobbi njirwinooji.

WOTEEJI LEY DEMOKARASI

Wote yo laawol ngol yimbe fedde wootere, deenteengal
jamaaje nokku, baale dee 6ibbe leydi subirtoo heyaabe mum'en
faa laatoo ardo'en (hooreebe). Woteeji yo laawol jokketeengol
faa asammbile heyaabe mum ley laamu joyyinee. Woteeji
yogaaji  ngarraaka e laawol demokarasi, dum woni jilli hoore
mum walaa hen (hokkude misaaluuji).

Faa wote jokka laawol demokarasi, omo haani tawreede gede
dee doo:

e Adunaaru : Yimbe fedde / baale fuu naa leydiyankoobe
leydi (6ibbe leydi), so be worbe , so be rewbe, lepol, demngal,
bawde, diina naa jeydeede e waalde politik fuu ana kaandi e
wotude e wotaneede (hollitinde debbo e gorko fuu kaani
wotude e woteneede).

o Potal : Barke woteeji dii fuu yo gootum.

e Sirri : Wote (golle) mo goddo haanaa anndude so wanaa
gotudo oo tan, talkuru wote nduu ana haani laataade sirri faa
tawee homo fuu ana waawi wotude ko wanaa dow kulol.

e« Wotangol hoore mum : tawee wotoobe bee cubantoo ko'e
mum'en hooreebe mum'en.

e Subagol no muuyiri : Tawee wotoobe bee ana mbaawi
subaade no muuyiri hakkunde wotanteebe keewbe.

Woteeji ley Mali

Homo waawi woteneede ley wote komin?
Ana waawi wotarieede :
¢ Leydiyanke debbo e gorko tawee o bii Mali, binndiido dow
limto wote so joodii ko yaadata e hitaande ley leydi ndii.
e Kebudo duubi 21 pennde wote oo ndee.
¢ Joodiido ley komin 0o ko yaarata e lebbi 6 cakite hitaande
(desammburu mum).
¢ Binndiido dow limto wotanteebe jeydaado e parti politik naa
e hoore mum.
Dum e wonde, sariya wote darni bure kabbiide e golle e darde
sarwiisinkoobe yogaabe e jamaaje yogaaje (naatunoobe kasu; be
ko e mum hibbaali; e.k.n.).

Hono yimbe konse komin bamretee?

Komin keredu e ngallu fuu ana njogii konse komim. Konse
komin woni salndu famurdu anniyaaji. Anniyaaji konse komin
dii mbi'etee ko hawraa dow mum.

Yimbe fedde konse komin mbi'etee konse'en kominaaji,
wotanaabe sarti duubi 5. Dekere bamaado ley batu miniisiri'en
ana waawi beydude sarti oo lebbi 6.

Adadu konse'en kominaaji and yaada e dental yimbe komin fuu.
Oon adadu ana hawra e yimbe 11 fanndi fuu yaaade yimbe 45,

hewifu burataa dum.



KAANDE LEYDIYANKE

- A. Kaande jamaa

Deen kaande ana ndarna sardiiji potal, ko teedaa (ko hadaa),
toonagol bii-aadama:
¢ Kaanddal nguurndal, ndeenaagu, rafi toopagol bii-aadama.

Potal yeeso sariya kapum e golle laamu.

Rimdingol miijo mum, bernde mum, diina mum e

. finaa-tawaa mum.
o Rimdingol yaagol e wartugol, subagol ngeenga mum.
Kaandal jogolal. ‘

Kaandal ndeenaagu kapum e reenaragol sariya.

Rafi toopagol ngeennga, neddo, tayorde sirri mum
(bataaki e haala) ayyinataake, e.k.n.

B. Kaande politik

Kaande politik ana pawii dow :

e Ndimaaku miijo mum e haala mum, ndimaaku batugol,
joyyingol waalde (jeydeegol e parti, waalde naa fedde nde
subii) hollitiggol hakkille mum e jahangal.

o Kaandal wote.

o Kaandal wadde waalde golloobe e muurtude e.k.n.

C. Kaande ley kebe, baaldal e finaa-tawaa

Kaande ley kebe, baaldal e finaa-tawaa ana fawii dow:

o Kaandal jogagol kulle peepal e annde binndi (kaandal
andireede ballifitoodo)

o Ndimaaku gollirgol

o Kaalndal cellal, golle, noottere, jogolal suudu, needi,
jannde kapum e ndeenaagu banngal baaldal, e.k.n.

KO LEYDIYANKE FOTI WADUDE
Ko leydiyankoobe poti wadude ana waawi tonngeede ley ko
jamaaje dee njamiri. Dum tabbintinnta e demokarasi, waajibi
leydiyanke fuu gollidee ley komin mum.

Ko buri fuu heewde, golleeji leydiyankoobe ana pawii dow:

o Dowtanagol nuuygal sariyaaji laamu, caldi laamu, potal,
kaanankoobe laamuuji forobaaji. -

o Dowtanagol ndimaaku.

o Kaande kapum e jogolal gooto fuu.

o Dowtanagol reenugol jawdi foroba.

o Reenugol hawaalu e finaa-tawaa laamu e komin.

o Reenugol leydi mum e faddagol albalaa'u 6anngudo.

o Yobugol waajibiiwol lampooji mum e taye mum.

o Wadugol ko haani banngal kaande jamaa (talki: ndimu,
kuurtungu, limgal, hawrugol e subagol hooreebe.

o Yeewgol e honnjagol golleeji wotanaabe bee.

o Dowtanagol sariyaaji kominaaji banngal cenam, deeyere e k.n.

HAGGITERE-LAAMU

Ko ngal natal maandinta?

Ko nji'oton dow ngal natal?

Ko laape yaa-warta dee maandinta?

Heedaango hengo kumpital ngal yaarata?

Ngal natal ana maandina haggitere laamu.

Haggitere-laamu woni feccugol laamu, baawde, golleeji e
gollirde hakkunde laamu e jamaaje kaggitaade dee. Misaalu:
Do Mali doo, kominaaji, serkiliiji, reejongaaji tottitaa golleeji
dii. Haggitere-laamu ana jeydaa e demokarasi, sabi omo hokka
leydiyankoobe keredu famude anniyaaji mum'en.

Hede ngoni faandaaji politik haggitere-laamu?
Faandaaji didi haggitere-laamu jokkii:
e Luggidiggol demokarasi e gollidiggol jamaaje dow hawju
golleeji forobaaji ley reejon e keredu

e yemtaare yirwere keredu dow ardingol iimooji golloobe
jamaa kanum e feewnugol golle lobbo do jamaa oo wuuri.

Haggitere-laamu ley Mali

Mali yo leydi ndi semmbe mum fuu dow ndema e margol
daabaaji fawii. 80 % jamaa mayri fuu keredu woni. Ko buri
51,7% jamaa Mali yo rewbe. Been rewbe ana beyda kebe Mali
ko yaarata e 45% ley kebe forobaaje dee. Ndema, margol
daabaaji, awgal, nafakaaji kebeteedi e ladde ngoni semmbe
golleeji mabbe. Ebe tawee wakkatiiji e waylitiggol kulle,
jogola lobbo kapum e soottugol ko hebaa e dii golleeji. Ko
haaynii, kambe 6uri fuu famdude jogaade jawdi e kaaki gollirdi
(jawdi gollirdi, jannde, hawrude so gollida, gollirde e.k.n.)
Sabaabu mum, ebe pamdi do anniyaaji gollirdi njirwinooji
nokkuuje mabbe bHametee. Ndeenno oo golle ana haani
yeewteede faa ko heewi e mabbe tawee ana gollidee faa

haggitere-laamu laatoo huunde lobbere yirwinoonde keredu.

Haggitere-laamu ana tuugii nuuygal sariyaaji Mali ley damal
mum 11. Faandaa waylitagol laamu oo yo faabaade yirwere
banngal kebal e baaldal ley haggitere-laamu. Maandaa
haggitere-laamu yo annditiggol ndimaaku e kebal
haggitere-laamu fuu.

Luwa 93-008 mo 11 fewiriye 1993 darni pelle tati jamaaje :



1. Reejon : Kawrinoowo serkeliiji. Reejooji 8 ngoodi.
2. Serkel: Hawrinta kominaaji. Serkeliiji 49 ngoodi.
3. Kominaaji: Kominaaji 703 ngoodi.

o Kerdu: ana hawrini geelle e jaaleni

o Ngallu: ana hawrini deede tan.

Caggal dee pelle tati, Distirik kumaniido kominaaji jeegom ana
woodi.

Golleeji jamaaje kaggitaade dee yo feewnugol e heeyagol e
gollugol ko yirwinta kebe, baaldal e finaa-tawaa reejon kapum

e keredu.

Heyaabe laamu wonbe ley jamaaje kaggitaade peewnataa ,
ardataako ko laatii yirwere reejon naa keredu fuu. Diin golleeji
fuu ngartani caldi jamaaje kaggitaade dee. Golle kanko keyaado
laamu fuu yo haybude ko laatotoo nafaa suudu-baaba e
dowtanagol sariya.

Sariya jamaaje kaggitaade dee yamiri, ko hawraa dow mum fuu,
hollitee jamaaje dee fay so ley batu mawdo ngeenndi, jaalepol
naa deende dum wadaa. Hono ngol humpitiggol ana
waajimmbinaa nde porojeeji jawdi gollirteendi komin oo ana
tonngee. Yaafugol hebude dewte hawjagol ana laatanii waajibi

ley laamagol lobbol.

Feccugol golleeji hakkunde laamu e jamaaje

kagitaade dee

Wotanaabe :
(jamaaje Golleeji Perefe Golleeji
kaggitaade)
Komin, Meer e |Timminiral Keyaado Kanko haybata
konse komin: [kabaaruuji gofornaman  |8olleeji (hono
' . , . |jabangol
wotanaabe komin ley batu|bannge komin darnugol golle
hakkunde suudu-baaba wakkati,
jamaa geelle |hono heeyo salanagol golle
golle yirwere gadaado).
Kanko haybata
kebe, baaldal e duu caldi
finaa-tawaa. gollirdi dii
Kanko heyata (wattitiggol
] ] golle, darnugol
Jamaaje golle neddo ¢
kaggitaade dee |ribbugol
hakkunde mum). Omo
Vo walla, omo
mum'en e .
waajoo caldi
laamu. gollirdi
' gotanaadi dii.
Kanko woni
keyaado
laamu, kanko

haybata kebe

mum dee duu.




Sii kaggite tati ngoodi do Mali doo
o Banngal leydi (jamaaje naftoriide sariya,laamu kapum e
kebe)
e Banngal laamu (golleeji laamu kokkitaama keredu)
e Lampo.

Konse komin batan dow:

Jawdi gollirdi e konte kominaaji;

Reenugol hawaalu;

Pilannaaji nokku kodorde, leydi kapum e hebugol jawdi
komin (dabareeji);

Hawjagol nokku kodorde, leydi kapnum e hebugol jawdi
kominaaji;

Politik feewnugol e hawjagol gollirde forobaaje hono:
- Ardo-jannde e jannde mawbe;
- Jannde leeyiire laamu; e

- Cuudi dogotoro, do rewbe ndimata, cenam l('a.p;lgn‘nn‘Ve?‘E
dogotorooje jamaaje;

- Mbeddaaji ¢ kumpitirdi ngondi ley komi;

- Adugol forobaawol e pilannaaji yaa-warta;

- Luumooji, mbirki caldi, neenal kapum e finaa tawaa;

- Yubbo golleeji keredu kapum ¢ kebe kabbiidi € ndema,
awgal e margol daabaaji;

- Yubbo golleeji neepal e kabaaru tuurismu;

- Feewnugol e haybugol sarwuusiiji, baale kominaaji

. kapum e raabagol golleeji kebrudi jawdi;

- Luumo golleeji, kaaki e halfingol cuudi kaseteedi goddo
kanpum e kaaldal gonngal;

- Damugol njobdi golle gollaado, lampo kapum e taye
kominaaji di burataa sariya ka laamu damni;

- Namaale e hebugol jawdi ko laatii fuu;

- Porojeeji funeebe, (geele, kominaaji) golleeji paabondiral
hakunde jamaaje kaggitaade Mali e leyde godde;

- Gollirgol ndeenaagu ley sariya.

Batuuji konse komin dow kulle 9 dee mbaawaa gollireede so
wanaa sarwuusi kumaniido kominaaji dii jabi. Deen kudde
ngoni:

e Jawdi gollirdi e konte;

e Dewral, dokkal kapum e kebal huunde tottaande ley
sariyaaji;

e Feewnugol e hawjagol sarwuusiiji kanum e caldi gollirdi
isine jaagu;

e Maneeje donnugol sariyaaji golloobe;

e Golleeji lanndinal feeya;

o Darnugol hakke lampooji e taye;

e Gollirgol ndeenaagu ley sariya;

* ]]amaale;

o Tawdeede e tottugol jawdi e kaaki komin .



Fade bateede dow kudde yogaaje, waajibi konse komin ndaarta
hakkille konse'en ngeenndi naa deende. Hono mbeddaaji e
fonseeji, adugol (taranspoor) forobaawol, nanngugol feeyaaji
forobaaji, dewte jeyal leydi, feewnugol golleeji ndema,
moyyingol e “jogagol nokkuuje pdiyam, laawol feewnirgol
kodorde komin kapum e pilangaaji hodugol dow nokku,
reenugol hawaalu kapum e hawjagol kebe iwde e ladde, feeya
komin kapum e feewnugol e hawjagol gollirde forobaaje.

Waajibi konse komin gollidete huunde fuu ko laatii porojeeji
lanndinal naa gollirdi laamu, naa ko jamaaje godde fuu naa ko
waalde foroba naa gollonoowo hoore mum njey, tawaade dow
leydi komin oo, jillondiral, ceedaafu e ko laatii waylitagol ley

keeri komin oo.



Haggitere-laamu ley Mali e kominaaji : Kodum dum
maandinanta rewbe?

Darnugol jamaaje kaggitaade keredu ana saaboo hawjagol ko
laatii sugulla ko yirwinta leydiyankoobe rewbe e worbe kala.
Haggitere-laamu ana wartira laamu e juude keredunkoobe
(kanum baawde bamde anniyaaji donnirdi e kebe), burbe fuu
badaade galle do tawetee rewbe ngon haala naa semmbe ko buri

arane dee.

Yirwere keredu ana yaada sanne e laawol ngol golloobe (rewbe,
worbe e caldi laamu ngollidi ley yirwingol kebe e golleeji,
yubbo, ko hebaa ley golle kanum e hawjagol. Politik
haggitere-laamu yo huunde lobbere paabotoonde golloobe
keredu, hono rewbe naatude ley feewnugol e gollugol

barareeji yirwere do sugullaaji mabbe kiisetee.

Miilee kasindinal mawngal ngal komin mon jogii. Miilee
kasindinal keertiingal e golleeji tilsudi kaandi ardineede.
Anndinee hooreebe keredu bee kasindinal mon e golleeji mon
tilsudi di kaandon ardinde. Kabanee golleeji mon tilsudi
kaandi ardineede! '

Hono saaraa hinnirii galle mum nii, leydiyanke fuu ana haani
hinnoraade non demokarasi. E faandaa nabugol yeeso

demokarasi, yimbe ana kaani tinnoraade non, hono no saaraabe



tinnorii sukaabe mum'en faa been moyya. No galle fuu haajaa
inna e abba nii, non demokarasi duu hasindini worbe e rewbe.
Rewbe ana njogii darde ley demokarasi, ebe

mbaawi gollideede hono leydiyankoobe so be kumpitaama,
hono wotoobe e hono wotanteebe kapum e hooreebe wotanaabe.

Haggitere-laamu ana wajimbini jamaa golloowo janngu-
de e jogaade baawde gollude ley keredu.




Rewbe e Demokarasi

o Ko ngal natal maandinta?

e Ko nji'oton dow ngal natal?

o (Kollee debbo gondudo e wotude) ko oo debbo wondi e
wadde?

(Kollee debbo golloowo ley gofornaman oo) Ko o wadata?

Ngal natal ana maandina "rewbe e demokarasi "

Demokarasi hibbataa so kasindinal, mbarkanaaku,

nafakaaji kapnum e pellisal leydiyankoobe mum kiisaaka.
Kabaaruuji rewbe do Mali doo:
Adadu rewbe ana hawra e 51,7% jamaare mali ndee.

Kaa, rewbe ana pamdi ley gollirde bamooje anniyaaji. Hitaande
1999, kabaaru mabbe yo:
e Gofornaman: Miniisiri'en rewbe 4 dow 28
e Asammbile: Depite'en rewbe 15 dow 147
¢ Konse'en kominaaji: Rewbe 418 dow 10540 ana waara
e 4,14% rewbe. '

E hitaande 2004, wotanaabe bee yo 10765, Rewbe 703
laatil konse'en (6,53%) hakkunde mabbe 7 laatii meer'en.

Ko woni hen tan, rewbe konse'en kominaaji ley jaalenpol ngol
Poroje "Rewbe e laamagol lobbol" gollata € mum ngol yo:

Reejon Kominaaji | Adadu Adadu | Adadu
geelle konse'en | rewbe
wombe
ley konse
kominaaji
Kulikoro {Baginnda Kan 32 23 3
Bugula 11 11 2
Nangola 14 17 1
Geniyeka .
(Faana) 8 23 7
Segu Sebugu 10 17 4
Markala 30 23 4
Farako 12 17 2
Togu 10 11 2
Mootti Dandoli 14 11 2
Fatooma 24 11 1
Maajama 10 11 1
Jenne 12 17 4
Sikaaso | Kilela 14 17 1
Farakala 12 11 2
Yangaso 10 17 2
JTeena 44 23 3

Iwdi e Poroje "Rewbe e laamagol lobbol"




Annii jaabuuji Reejonnaaji dii e enndondiral di Poroje "Rewbe
e laamagol lobbol":

Reejon Adadu Hakke | Ko woni
wotanaabe | % rewbe hakkunde
Rewbe |Adadu wotanaabe | majjum

Kulikoro | 113 1770 | 6,38 16,22 +9,84
Sikaaso 149 2130 | 7,00 11,76 +4,76
Segu 183 | 1836 | 9.97 19,12 +9,15
Mootti 113 1654 | 6.83 16,00 +9,17
Adadu 558 7390 | 7,55 16.14 +8,22

Iwde e Poroje "Rewbe e laamagol lobbol", DNTC e
CNDIF.

¢ E reejon homo, rewbe bee buri fuu maandude?
¢ E reejon homo be kaani maandude, Ko saabi?

Kammari rewbe bee, nafakaaji mum'en kabontoo, ebe ngarda e
annde mabbe e hakkillaaji keertiidi, sugulla mabbe fuu yo
nibude laamu lobbo ngam beynguuji mabbe, e.k.n.

¢ Ko hadata rewbe naatude e woteeji, ko saabi ebe pamdi
e nokkuuje keewde?



Misaalu:

Rewbe komin mon anniyike moobondirde faa ngada jfedde
haboore e yaltugol lekkol cattungol ndewoy njanngoowoy
koy. Madam Jakite joodiido Bamako oo wadaa Persidan
fedde ndee, so Madam Kulibali, Madam Jara kapum e
Madam Siise fuu joodiibe ngallu mawdo komin oo ngadaa
Jokko-persidan, sekerteer e torsoliye mayre. Ley golleeji
mabbe dii, rewbe nayon bee mbaaltinii hakkillaaji rewbe
wobbe bee wiide, be ngadan no haaniri fuu faa be keba

tayoral yalla heeyv poroje mabbe oo ana fudda.

Kambe hooreebe nayon bee ndewri batude kiikiide -
altineere fuu to jokko-persidan oo too, faa be piida
dabareeji ko fedde ndee haani wadude yalla ndewoy
njanngoowoy koy ana keddoo e lekkol. Ana ndaardaa
debbo joboowo lampo fuu hokka taye buudi 20 seefa lewru

fuu.

e Hono hooreebe bee kebri darde mum'en dee? Ko woni
semmbe e lokkidiggol golle subagol hooreebe fedde ndee?
Dum yo demokarasi non ?

¢ Hono bi66e-fedde ndee ngolliri ley majjum ?

¢ S0 odon kaani waylitidde fedde ndee iwde e no worri nii,

faa hooreebe mayre laatoo sago bibbe-fedde ndee, dow
kasindinal/nafakaaji mabbe, hono mbaylitirton dum e ko saabi ?

Hono kambe ngoni hooreebe golloobe € innde fedde ndee, ana
yidaa, hooreebe bee e 6ibbe-fedde ndee kaalda wattu fuu, faa
tayoree hooreebe bee ana anndi ko bibbe-fedde ndee njidi, faa
bibbe-fedde ndee duu annda ko hooreebe bee ngondi e wadde.
So fedde ndee humpitintaake, so bibbe-fedde ndee kawrataa e
batuuji dii, hooreebe bee ana mbaawi gollude golleeji di
njaadataa e hakkille ma66e.

Ko haalaa dow koo ana yaada e kaanankoobe laamu kajum e
hooreebe golloobe ley gofornaman. Hooreebe kalfinaabe
hawjagol kebe suudu-baaba kapum e 6amugol anniyaaji e inde
yimbe kala, ana kaani daranaade kasindinal e nafakaaji
leydiyankoofe mum'en. Wotanbe hooreefie bee ana kokka Been
hooreebe anndina 6e ko ngondi.

Miijee ko rewbe komin mon ngotanaabe ngatta ¢ ko poti
wadude faa anndina hooreebe wotanaabe bee ko kasindin-don.

Misaalu : ebe kawra e batuuji komin oo ?

Sarwiisi mawdo Daraniibe Haggitere Laamu sellinii ko
saawil e dewtere ndee koo. (D.N.C.T.)

